
INFORME
Area intervencién
N° ref.: 15/09/2017
(MLD/mmv)

Asunto: Aprobacion do Orzamento Xeral da Deputaciéon Provincial de Ourense

para o exercicio 2018

D® Moénica Legaspi Diaz, Interventora Xeral da Deputaciéon Provincial de Ourense, en
relacién co proxecto de orzamento da entidade provincial para o exercicio do ano 2018 ¢ 6
amparo do disposto no art. 168.4 do texto refundido da Lei Reguladora das Facendas

Locais, aprobado por Real Decreto lexislativo 2/2004, ten a ben emitir o seguinte informe:

Antecedentes:

* Tramitaciéon do expediente de aprobaciéon do orzamento para o ano 2018 pola

Corporacion Provincial.

* Tal e como se desprende do Real Decreto Lexislativo 2/2004, de 5 de matrzo,
polo que se aproba o Texto Refundido da Lei Reguladora das Facendas Locais,
mais concretamente no seu Titulo VI, Capitulo I, seccion I, artigos 162-171, as
Entidades Locais elaboraran e aprobaran anualmente un orzamento xeral, no
que se integraran tanto o orzamento da propia entidade coma o dos organismos
autonomos dela dependentes.

* Ao abeiro do disposto no attigo 168.4 do RDL 2/2004, de 5 de marzo, ‘“sobre a
base dos orgamentos e estados de prevision, o Presidente da Entidade Local formari o
Orzamento Xeral ¢ o remitir, informado pola Intervencion, e cos anexos e documentacion
complementaria. .., ao Pleno da Corporacion antes do dia 15 de ountubro para a sia

aprobacion, enmenda on devolucion”.

Normativa aplicable:

-Art. 162 a 171 do Texto Refundido da Lei Reguladora das Facendas Locais
(TRLRFL), aprobado por Real Decreto lexislativo 2/2004, de 5 de
marzo (TRLRFL, en diante).

-Lei 7/1985, de 2 de abril, Reguladora das Bases do Réxime Local (LBRL,
en adiante), modificada pola Lei 27/2013, de 27 de decembro, de
racionalizacion e sustentabilidade da Administracién Local.

-Art. 2 a 23 do Real Decreto 500/1990, de 20 de abril, que desenvolve o
capitulo I do Titulo VI do TRLRFL, en materia orzamentaria.

-Real Decreto 2568/1986, de 28 de novembro, polo que se aproba o
Regulamento de Organizacion, Funcionamento e Réxime Xuridico das
Entidades Locais (ROF, en adiante).

-Orde HAP/419/2014, de 14 de marzo, pola que se modifica a Otrde
EHA/3565/2008, de 3 de decembro, pola que se aproba a estrutura dos
orzamentos das entidades locais.

-RD.lei 17/2014, de 26 de decembro, de medidas de sustentabilidade
financeira das comunidades auténomas e entidades locais e outras de

caracter econémico

Informe:

1.- Concepto e contido dos orzamentos

Concepto. De conformidade co disposto no artigo 162 do TRLRFL, os Orzamentos
Xerais das Entidades Locais constitien a expresion cifrada, conxunta e sistematica das
obrigas que, como maximo, pode recofiecer a Entidade, e os seus Organismos Auténomos,
e dos dereitos que prevexan liquidar durante o correspondente exercicio, asi como das
previsions de ingresos e gastos das Sociedades Mercantis de capital integro pertencente a
Entidade Local correspondente.
O exercicio orzamentario coincidira co ano natural e a el imputaranse:

a) Os dereitos liquidados durante o exercicio, calquera que sexa o periodo do que

deriven; e

b) As obrigas recofiecidas durante o mesmo

Segundo se desprende do disposto no artigo 10 do RD 500/1990, os recursos das
entidades locais destinaranse a satisfacer o conxunto das sdas respectivas obrigas, salvo no
caso de ingresos especificos afectados a fins determinados.

S6 poderan afectarse a fins determinados aqueles recursos que, pola sua natureza ou
condicions especificas, tefian unha relacion obxectiva e directa co gasto a financiar, salvo
nos supostos expresamente establecidos nas leis.

Contido. De conformidade co disposto nos artigos 164 do TRLRFL e 5 do RD 500/1990,
as Entidades Locais elaboraran e aprobaran anualmente un Orzamento Xeral no que se
integraran:

a) O orzamento da propia Entidade

b) Os dos Organismos Autbnomos dependentes da mesma

¢) Os estados de prevision de gastos e ingresos das Sociedades Mercantis de capital
integro local.

Polo que respecta ao contido do Orzamento Xeral en sentido estrito, 0 mesmo contera
para cada un dos orzamentos que nel se integran o que segue:

" Os estados de gastos, nos que se incluiran coa debida especificaciéon, os créditos
precisos para atender ao cumprimento das obrigas.

" Os estados de ingresos, nos que figuraran as estimacions dos distintos recursos
economicos a liquidar durante o exercicio.

" As Bases de Execucion, que conteran a adaptacion das disposicions xerais en materia
orzamentaria 4 organizacion e circunstancias propias da Entidade, asi como aquelas
outras precisas para a sua acertada xestion, establecendo cantas prevencions se
consideren oportunas ou convintes para a mellor realizacion dos gastos e
recadacion dos recursos, sen que poidan modificar o lexislado para a administracion
economica, nin comprender preceptos de orde administrativo que requiran
legalmente de procedementos e solemnidades especificas distintas do preceptuado

para o Orzamento.

As Entidades Locais regularin, entre outras materias, nas bases de execucion do

orzamento o seguinte:

Niveis de vinculacion xuridica dos créditos.

Relacion expresa e taxativa dos créditos que se declaren ampliables, con detalle

dos recursos afectados.

Regulacién das transferencias de crédito, establecendo en cada caso, o 6rgano

competente para autorizalas.

Tramitacién dos expedientes de ampliacion e xeracion de créditos, asi como de

incorporacion de remanentes de crédito.

Normas que regulen o procedemento de execucién do orzamento.
Desconcentraciéns ou delegacions en materia de autorizaciéon e disposicion de
gastos, asi como de recofiecemento e liquidacién de obrigas.

Documentos e requisitos que de acordo co tipo de gasto xustifiquen o
recofiecemento da obriga.

Forma en que os perceptores de subvencions deban acreditar o atoparse ao
corrente das stas obrigas fiscais coa entidade e xustificar a aplicacion dos fondos
recibidos.

Supostos nos que se poidan acumular varias fases da execucién do orzamento de
gastos nun s6 acto administrativo.

Normas que regulen a expediciéon de ordes de pago a xustificar e anticipos de

caixa fixa.

Regulacion dos compromisos de gastos plurianuais.

* Anexos: ¢ o artigo 166 do TRLRFL o que preceptia que ao Orzamento Xeral

uniranse coOmo anexos:

1. Os plans e programas de inversion e financiamento que para un prazo de
catro anos, poderan formular os Municipios e demais Entidades Locais de

ambito supramunicipal.

2. Os programas anuais de actuacions, investimento e financiamento das
Sociedades Mercantis de capital social total ou maioritariamente de
titularidade da Entidade Local.

3. O estado de consolidacion do Orzamento da propia Entidade co de todos
os orzamentos e estados de prevision dos seus Organismos Auténomos e
Sociedades Mercantis. Este estado analizarase posteriormente.

4. O estado de prevision de movementos e situacion da débeda comprensiva
do detalle de operaciéns de crédito ou de endebedamento pendentes de
reembolso ao inicio do exercicio, das novas operacions previstas a realizar
ao longo do mesmo e do volume de endebedamento ao peche do exercicio
econémico, con distinciéns de operacions a curto prazo, operacions a longo
prazo, de recorrencia ao mercado de capitais e realizadas en divisas ou
similares, asi como das amortizaciéns que se prevexan realizar durante o

mesmo exercicio. Analizase tamén con posterioridade.

Segundo se desprende do apartado 3° do artigo 166 do TRLFL dos plans e programas
de inversiéon e financiacion darase conta, no seu caso, ao Pleno da Corporacion
coincidindo coa aprobacién do Orzamento, debendo ser obxecto de revision anual,

engadindo un novo exercicio as sias previsions.

2.-Formacion e documentacion do orzamento xeral

No que atinxe 4 formaciéon do Orzamento Xeral son os artigos 168 do TRLRFL
(modificado pola Disposicion Final primeira do - R.D.-lei  17/2014, de 26 de
decembro, de medidas de sustentabilidade financeira das comunidades auténomas e
entidades locais e outras de caricter econémico) e 18 do RD 500/1990 os que sinalan
que o Orzamento da Entidade Local sera formado polo seu Presidente e ao mesmo
habera de unirse, para a sta elevacion ao Pleno a documentacién que segue:

a) Memoria explicativa do seu contido e das principias modificaciéons que presente en

relacién co vixente.

b) Liguidacion do Orgamento do exercicio anterior e avance da do corrente, referida, polo menos
a seis meses do mesmo, subscritas ambalas duas polo Interventor e confeccionadas
segundo o disposto na Instrucién de Contabilidade. A lei esixe a introducién desta
documentacion nos orzamentos para dispor de referencias do exercicio anterior e
da marcha do corrente e asi contrastalas coas previsions que se fan para o ano
seguinte.

¢) Anexo de persoal da Entidade Local, no que se relacionen e valoren a totalidade dos

postos de traballo existentes na mesma, de xeito que se dea a oportuna correlacion
cos créditos de persoal incluidos no Orzamento. Esta parte da documentacion
orzamentaria servira tamén para que con ocasion da aprobaciéon do orzamento, tal e
como dispén o art.126 do Texto Refundido aprobado por R.D Lexislativo 781/86,
se aprobe a plantilla ou cadro de persoal, que se presenta subdividido en cadro de
funcionarios, cadro de persoal laboral, cadro de persoal asignado aos servizos
municipais de recollida de lixo que xestiona a Deputaciéon. Tamén se inclae
documentacion relativa a persoal de caracter indefinido e persoal laboral temporal e
eventual.
O cadro de persoal esta vinculado ao orzamento, polo que é obxecto de aprobacion
anual, e esta composto de prazas (as prazas de plantilla) que son as que se dotan co
crédito preciso no Capitulo I do Estado de Gastos do orzamento. As prazas do
cadro de persoal deben ser as necesarias para o desempefio dos postos de traballo
da organizacién administrativa e a dotacién delas a suficiente para a valoracion dos
postos.

d) Anexo de investimentos a realizar no exercicio, debidamente codificado e subscrito polo
Presidente. Neste documento recéllese o investimento previsto nas aplicacions
orzamentarias do capitulo 6 do estado de gastos, polo que o seu importe,
14.515.232,80 euros, coincide coa suma das previsions que se efectian nese
capitulo.

e)  Anexo de beneficios fiscais en tributos locais contendo informaciéon detallada dos

beneficios fiscais e a sta incidencia nos ingresos de cada entidade local.

f) Anexo con informacion relativa aos convenios subscritos coas Comunidades Autonomas en
materia de gasto social, con especificacion da contia das obrigas de pago e dos dereitos
econémicos que se deben recofiecer no exercicio ao que se refire o orzamento xeral
e das obrigas pendentes de pago e dereitos econdémico pendentes de cobro,
recofiecidos en exercicios anteriores, asi como da aplicacion ou partida
orzamentaria na que se recollen, e a referencia a que ditos convenios inclien a
clausula de retencion de recursos do sistema de financiacioén a que se refire o artigo
57 bis da Lei 7/1985, de 2 de abril, reguladora das Bases de Réxime Local.

g) O informe econdmico - financeiro, no que se expofian as bases empregadas para a
avaliaciéon dos ingresos e das operacions de crédito previstas, a suficiencia dos
créditos para atender ao cumprimento das obrigas esixibles, e os gastos de
funcionamento dos servizos e, en consecuencia, a efectiva nivelaciéon do

Orzamento.

Polo que tespecta 4 Estrutura orzamentaria dos estados de ingresos e gastos plasmada

no Proxecto de Orzamento sometido a informe, a mesma adectase ao previsto na Orde
HAP/419/2014, de 14 de matzo, pola que se modifica a Orde EHA/3565/2008, de 3 de
decembro, pola que se aproba a nova estrutura dos Orzamentos das Entidades Locais,
dando deste xeito cumprimento ao regulado no artigo 167 do TRLFL, e que se resume do
seguinte xeito:
* No que atinxe ao Estado de Gastos os créditos clasificanse obrigatoriamente por
programas e por categorfas econdémicas sendo optativa a clasificaciéon organica,
que non foi empregada na elaboraciéon do Proxecto de Orzamento para o
exercicio 2018. A “aplicaciéon orzamentaria” ven determinada pola conxuncion
da clasificaciéon por programas e a econémica ao nivel de subprograma e partida,
respectivamente.
* En relacién ao Estado de Ingresos a clasificacion ven determinada a nivel de

subconcepto, sendo o maior nivel de desagregacion posible.

3.-Procedemento de aprobacion do orzamento xeral da Corporacion.

Son os artigos 168 e seguintes do TRLRFL, en concordancia cos artigos 18 e seguintes do

RD 500/1990, de 20 de abril, en materia orzamentaria, os que contefien as prescricions

reitoras do aspecto procedimental.

O procedemento de aprobaciéon do Orzamento Xeral da Corporacién pode resumirse, a

grandes trazos, do seguinte xeito:
- Incoacion Corresponde ao Presidente da Corporacion a incoacion do expediente
de aprobaciéon do Orzamento Xeral tal e como se recolle no artigo 18.4 do RD
500/1990 o cal sinala que sobre a base dos orzamentos e estados de prevision o
Presidente da Entidade formara o Orzamento Xeral e o remitira, informado pola
Intervencién e cos anexos e documentacion complementaria ao Pleno da
Corporacion antes do 15 de outubro para a sda aprobacién inicial, emenda ou
devolucion.

- Aprobacion inicial Ao abeiro do disposto nos artigos 168.5 do TRLRFL e 18.5

do RD 500/1990, o acordo de aprobaciéon , que serd unico, terd que detallar os
orzamentos que integran o Orzamento Xeral, non podendo aprobarse ningun deles
por separado, salvo no caso dos correspondentes a Organismos que sexan creados
unha vez aprobado aquel.

A aprobacion inicial polo Pleno tera que vir precedida do previo ditame da Comisién
Informativa de Facenda, en base ao disposto no artigo 123.1 do ROF aprobado por
RD 2568/1986, o cal define as Comisions Informativas, integradas exclusivamente
por membros da Corporaciéon, como érganos sen atribucions resolutorias que tefien
por funcién o estudio, informe ou consulta dos asuntos que van a ser sometidos a
decision do Pleno da Corporacién .

Para a valida adopcién do acordo de aprobacién do Orzamento Xeral precisase o
voto favorable da maiorfa simple dos membros presentes tal e como se deriva do
disposto no artigo 47.1 da Lei 7/1985, de 2 de abril, reguladora das Bases do Réxime
Local, existindo maiorfa simple cando os votos afirmativos son superiores aos
negativos.

- Informacidn pitblica E o artigo 20.1 do RD 500/1990 o que establece que o acto

de aprobacién provisional do Orzamento Xeral, sinalando o lugar e a data inicial do

computo do prazo de exposiciéon ao publico, anunciarase no “Boletin Oficial da
Provincia” e simultaneamente porase a disposicion do publico a correspondente

documentacién por un prazo de 15 dias habiles.

- Reclamacidéns Durante o periodo de exposicion publica os interesados poderan

examinar o Orzamento e presentar reclamacions ante o Pleno. Teran a consideracion
de interesados a estes efectos, segundo se desprende do attigo 22 do RD 500/1990:
- Os habitantes no territorio da respectiva Entidade Local (art.170.1.a) do TRLFL).
- Os que resulten directamente afectados, ainda que non habiten no territorio da
respectiva Entidade Local (170.1.b) do TRLFL).
- Os Colexios oficiais, Camaras oficiais, Sindicatos, Asociacions e demais Entidades
legalmente constituidas para velar polos intereses profesionais ou econémicos ou
vecifiais cando actaen en defensa dos que lle son propios (170.1.c) do TRLFL).
Unicamente poderan presentarse reclamacions contra o Orzamento Xeral polos
motivos taxados do artigo 22.2 do RD 500/1990:
- Por non axustarse a sia elaboracién e aprobacion aos tramites legais.
- Por omitir o crédito preciso para o cumprimento das obrigas esixibles 4 Entidade
Local (170.2.b) do TRLFL).
- Por ser de manifesta insuficiencia os ingresos con relacién aos gastos
orzamentados, ou ben de estes respecto 4as necesidades para as que estean
previstas (170.2.c) do TRLFL).

- Aprobacion definitiva. O Orzamento considérase aprobado de xeito definitivo, si

ao longo do perfodo de exposiciéon publica non se presentaran reclamacions. De
presentarse reclamacions, estas deberan resolverse polo Pleno da Corporaciéon no
prazo dun mes contado a partir do dfa seguinte ao remate do prazo de exposiciéon ao
publico, considerandose denegadas as referidas reclamaciéns, en calquera caso, de
non resolverse no acto de aprobacién definitiva.

A aprobacién definitiva do Orzamento Xeral polo Pleno da Corporacion realizarase

antes do dia 31 de decembro do ano anterior ao exercicio en que deba aplicarse.

- Publicidade. O Orzamento Xeral definitivamente aprobado, con ou sen
modificaciéns sobre o inicial, publicarase, resumido por capitulos no Boletin Oficial
da Provincia, entrando en vigor no intre en que se cumpra tal requisito.

- Comunicacion a outras Administracions Piblicas. Ao abeiro do disposto no

artigo 204 do Real Decreto 500/1990, do Orzamento Xeral aprobado

definitivamente, remitirase copia 2 Comunidade Auténoma que corresponda, asi
como 2 Dependencia do Ministerio de Economia e Facenda que este determine,
remisiéons que se realizaran de xeito simultineo ao envio ao Boletin Oficial da

Provincia.

4.- Analise dos aspectos mais significativos do orzamento

A anilise do estado de gastos e do estado de ingresos efectuase de forma pormenorizada

no informe econémico — financeiro.

Bases de execucion do orzamento

As Bases de Execucién do Orzamento aplicaranse tanto 4 Entidade local provincial como
6 seu Organismo auténomo, INORDE, o cal se remite a elas no seu expediente
orzamentario introducindo adicionalmente disposiciéns propias.

Unha reforma das Bases esixe os mesmos tramites que unha modificaciéon orzamentaria. As
Bases de execuciéon que se presentan para o ano 2018 reproducen o esquema das
aprobadas para o ano 2017. Considérase convinte facer unha menciéon a excepcién 6
principio de anualidade do art. 26.2 ¢) do Real Decreto 500/1990, que se refire s obrigas
recofecidas extraxudicialmente segundo o previsto no art. 60.2 do mesmo Real Decreto.
Resérvase a sua aprobacion ao Pleno se non existe dotacion orzamentaria. Neste punto é
importante sinalar que se modificou a base 5% ¢) no que respecta 4 excepcién ao principio
de anualidade, de forma que as obrigas procedentes de exercicios anteriores sen dotacion

orzamentaria seran recofiecidas extraxudicialmente segundo o artigo 60.2 do Real Decreto

500/90.

Respecto ao gasto corrente, con caracter previo a sua execucion sera imprescindible remitir
a intervencion a correspondente proposta de gastos asinada polo xefe da unidade xestora
do gasto e co “conforme” do Presidente da Deputacion.

As facturas de gastos superiores a 2.000,00 euros, que non foran tramitadas coa
correspondente proposta de gastos previamente fiscalizada, seran devoltas 6
correspondente servizo polos condutos ordinarios, para que corrixan as deficiencias que

existan, tal como se establece na base 292,

Estado de consolidacion.-
E necesario facelo, xa que a Deputacién provincial aproba un Orzamento Xeral, integrado
polo propio da Entidade local provincial, o do seu Organismo Auténomo, o Consorcio
Provincial de incendios e o Consorcio de Augas de Valdeorras. A consolidaciéon consiste
na eliminacién de operaciéns internas, que no noso caso veflen constituidas polas
transferencias que se realizan dende a Administracion Xeral provincial a estas entidades.
Dado que o orzamento do Consorcio de Augas de Valdeorras esta pendente de

elaboracion, o estado de consolidacién consta das tres entidades restantes.

Estado de prevision de movementos e de situacion débeda.

O documento recolle a situacién de prevision a 31/12/2017 da débeda viva. Os datos
que figuran como carga financeira son suma de amortizaciéon e xuros, segundo previsions
concretas de gasto para o exercicio orzamentario. Para obter os ratios de aforro neto e
capital vivo previstos no art.53 da LRFL, os calculos débense facer sobre a anualidade
teorica, incluindo para o parametro de capital vivo o endebedamento a curto prazo, o que

se fal na seguinte taboa:

(1) Dereitos liquidados en 2016, cap. 1 a 5
77.730.986,75 euros

(2) Obrigas liquidadas en 2016, cap. 1,2 ¢ 4 54.566.696,82 euros

(3) Aforro bruto 23.164.289,93 euros
(4) Anualidade endebedamento actual longo prazo 1.171.829,82 euros
(5) Obrigas recofiecidas derivadas de modificacions
financiadas con remanente liquido de tesoureria 22.874.759,44 euros
Aforro neto (3-4+5) 44.867.219,55 euros
Porcentaxe aforro neto s/ingresos ctes. 57,72 %
Capital vivo a 31/12/2017 11.688.670,64 euros
Porcentaxe capital vivo s/ingresos ctes. 15,04 %

5. Conclusidns

Primeira. O Otrzamento Xeral da Deputacién Provincial de Outense inclie a
documentacion mailos anexos esixidos polo TRLFL.

Segunda. Os Estados de Ingresos e Gastos do Orzamento Xeral da Deputacién Provincial
confeccionaronse sen déficit inicial cumprindose, deste xeito, os principios de nivelacion
orzamentaria interna e non afectacion, xa que os ingresos correntes (Capitulos 1 a 5;
79.495.020,25) son superiores aos gastos correntes mais a amortizaciéon de capital recollida
no capitulo 9 (Capitulos 1 a 5; 63.963.732,26; capitulo 9: 1.168.867,07. Total: 65.132.599,33
€), de estabilidade xa que os ingresos non financeiros (capitulos 1 a 7) 80.407.000,00 son
iguais ou superiores aos gastos non financeiros (capitulos 1 a 7) 79.238.132,93 euros ¢ o de
equilibrio orzamentario (capitulo 1 a 9 de ingresos, 80.707.000,00 = 1 a 9 de gastos,
80.707.000,00).

Terceira. O Orzamento xeral da Deputacion Provincial para o exercicio 2018, dende o
punto de vista econémico - financeiro, foi elaborado con observancia dos preceptos legais
e a sua estrutura otzamentaria é a que establece a Orde EHA/3565/2008, de 3 de

decembro, pola que se aproba a nova estrutura dos Orzamentos das Entidades Locais,

modificada pola Orde HAP/419/2014, de 14 de matzo.

Este ¢ o meu informe, sen prexuizo doutro mellor fundando en dereito e de que o 6rgano

competente decida o que estime mais convinte para os intereses xerais.

A INTERVENTORA XERAL

